
Tripurasundari Vedasara Stavah

த்ரிபுரஸுந்த³ரீவேத³ஸாரஸ்தவ:

ஶ்ரீக³ணேஶாய நம: ।
கஸ்தூரீபங்கபா⁴ஸ்வத்³க³லசலத³மலஸ்தூ²லமுக்தாவளீகா

ஜ்யோத்ஸ்நாஶுத்³தா⁴வதா³தா ஶஶிஶிஶுமுகுடாலங்க்ரு’தா ப்³ரஹ்மபத்நீ ।
ஸாஹித்யாம்போ⁴ஜப்⁴ரு’ங்கீ³ கவிகுலவிநுதா ஸாத்த்விகீம் வாக்³விபூ⁴திம்

தே³யாந்மே ஶுப⁴வஸ்த்ரா கரசலவலயா வல்லகீம் வாத³யந்தீ ॥ 1॥
ஏகாந்தே யோகி³வ்ரு’ந்தை:³ ப்ரஶமிதகரணை:க்ஷுத்பிபாஸாவிமுக்தை:
ஸாநந்த³ம் த்⁴யாநயோகா³த்³விஸகு³ணஸத்³த³ஶீ த்³ரு’ஶ்யதே சித்தமத்⁴யே ।

யா தே³வீ ஹம்ஸரூபா ப⁴வப⁴யஹரணம் ஸாத⁴காநாம் வித⁴த்தே
ஸா நித்யம் நாத³ரூபா த்ரிபு⁴வநஜநநீ மோத³மாவிஷ்கரோது ॥ 2॥

ஈக்ஷித்ரீ ஸ்ரு’ஷ்டிகாலே த்ரிபு⁴வநமத² யா தத்க்ஷணேऽநுப்ரவிஶ்ய
ஸ்தே²மாநம் ப்ராபயந்தீ நிஜகு³ணவிப⁴வை:ஸர்வதா² வ்யாப்ய விஶ்வம் ।

ஸம்ஹர்த்ரீ ஸர்வபா⁴ஸாம் விலயநஸமயே ஸ்வாத்மநி ஸ்வப்ரகாஶா
ஸா தே³வீ கர்மப³ந்த⁴ம் மம ப⁴வகரணம் நாஶ்யத்வாதி³ஶக்தி: ॥ 3॥

லக்ஷ்யா யா சக்ரராஜே நவபுரலஸிதே யோகி³நீவ்ரு’ந்த³கு³ப்தே
ஸௌவர்ணே ஶைலஶ‍்ரு’ங்கே³ஸுரக³ணரசிதே தத்த்வஸோபாநயுக்தே ।

மந்த்ரிண்யா மேசகாங்க்³யா குசப⁴ரநதயா கோலமுக்²யா ச ஸார்த⁴ம்
ஸாம்ராஜ்ஞீ ஸா மதீ³யா மத³க³ஜக³மநா தீ³ர்க⁴மாயுஸ்தநோது ॥ 4॥

ஹ்ரீங்காராம்போ⁴ஜப்⁴ரு’ங்கீ³ஹயமுக²விநுதா ஹாநிவ்ரு’த்³த்⁴யாதி³ஹீநா
ஹம்ஸோऽஹம்மந்த்ரராஜ்ஞீ ஹரிஹயவரதா³ஹாதி³மந்த்ரார்த²ரூபா ।

ஹஸ்தே சிந்முத்³ரிகாட்⁴யா ஹதப³ஹுத³நுஜா ஹஸ்திக்ரு’த்திப்ரியா மே
ஹார்த³ம் ஶோகாதிரேகம் ஶமயது லலிதாகீ⁴ஶ்வரீ பாஶஹஸ்தா ॥ 5॥

ஹஸ்தே பங்கேருஹாபே⁴ ஸரஸஸரஸிஜம் பி³ப்⁴ரதீ லோகமாதா
க்ஷீரோத³ந்வத்ஸுகந்யா கரிவரவிநுதா நித்யபுஷ்டாக்ஷ கே³ஹா ।

பத்³மாக்ஷீ ஹேமவர்ணா முரரிபுத³யிதா ஶேவதி: ⁴ ஸம்பதா³ம் யா

ஸா மே தா³ரித்³ர்யதோ³ஷம் த³மயது கருணாத்³ரு’ஷ்டிபாதைரஜஸ்ரம் ॥ 6॥
ஸச்சித்³ப்³ரஹ்மஸ்வரூபாம் ஸகலகு³ணயுதாம் நிர்கு³ணாம் நிர்விகாராம்

ராக³த்³வேஷாதி³ஹந்த்ரீம் ரவிஶஶிநயநாம் ராஜ்யதா³நப்ரவீணாம் ।
சத்வாரிம்ஶத்த்ரிகோணே சதுரதி⁴கஸமே சக்ரராஜே லஸந்தீம்

காமாக்ஷீம் காமிதாநாம் விதரணசதுராம் சேதஸா பா⁴வயாமி ॥ 7॥
கந்த³ர்பே ஶாந்தத³ர்பே த்ரிநயநநயநஜ்யோதிஷா தே³வவ்ரு’ந்தை:³
ஸாஶங்கம் ஸாஶ்ருபாதம் ஸவிநயகருணம் யாசிதா காமபத்ந்யா ।

யா தே³வீ த்³ரு’ஷ்டிபாதை: புநரபி மத³நம் ஜீவயாமாஸ ஸத்³ய:
ஸா நித்யம் ரோக³ஶாந்த்யை ப்ரப⁴வது லலிதாதீ⁴ஶ்வரீ சித்ப்ரகாஶா ॥ 8॥

ஹவ்யை: கவ்யைஶ்ச ஸர்வை: ஶ்ருதிசயவிஹிதை: கர்மபி: ⁴ கர்மஶீலா
த்⁴யாநாத்³யைரஷ்டபி⁴ஶ்ச ப்ரஶமிதகலுஷா யோகி³ந: பர்ணப⁴க்ஷா: ।

யாமேவாநேகரூபாம் ப்ரதிதி³நமவநௌ ஸம்ஶ்ரயந்தே விதி⁴ஜ்ஞா:
ஸா மே மோஹாந்த⁴காரம் ப³ஹுப⁴வஜநிதம் நாஶயத்வாதி³மாதா ॥ 9॥

லக்ஷ்யா மூலத்ரிகோணே கு³ருவரகருணாலேஶத: காமபீடே²

யஸ்யா: விஶ்வம் ஸமஸ்தம் ப³ஹுதரவிததம் ஜாயதே குண்ட³லிந்யா: ।
யஸ்யா: ஶக்திப்ரரோஹாத³விரலமம்ரு’தம் விந்த³தே யோகி³வ்ரு’ந்த³ம்

தாம் வந்தே³ நாத³ரூபாம் ப்ரணவபத³மயீம் ப்ராணிநாம் ப்ராணதா³த்ரீம் ॥ 10॥
ஹ்ரீங்காராம்போ⁴தி⁴லக்ஷ்மீம் ஹிமகி³ரிதநயாமீஶ்வரீமீஶ்வராணாம்

ஹ்ரீம்‍மந்த்ராராத்⁴யதே³வீம் ஶ்ருதிஶதஶிக²ரைர்ம்ரு’க்³யமாணாம் ம்ரு’கா³க்ஷீம் ।
ஹ்ரீம்‍மந்த்ராந்தைஸ்த்ரிகூடை:ஸ்தி²ரதரமதிபி⁴ர்தா⁴ர்யமாணாம் ஜ்வலந்தீம்
ஹ்ரீம்ஹ்ரீம்ஹ்ரீமித்யஜஸ்ரம்ஹ்ரு’த³யஸரஸிஜே பா⁴வயேऽஹம் ப⁴வாநீம் ॥ 11॥

ஸர்வேஷாம் த்⁴யாநமாத்ராத்ஸவிதுருத³ரகா³ சோத³யந்தீ மநீஷாம்
ஸாவித்ரீ தத்பதா³ர்தா² ஶஶியுதமகுடா பஞ்சஶீர்ஷா த்ரிநேத்ரா

ஹஸ்தாக்³ரை: ஶங்க²சக்ராத்³யகி²லஜநபரித்ராணத³க்ஷாயுதா⁴நாம்
பி³ப்⁴ராணா வ்ரு’ந்த³மம்பா³ விஶத³யது மதிம் மாமகீநாம் மஹேஶீ ॥ 12॥

கர்த்ரீ லோகஸ்ய லீலாவிலஸிதவிதி⁴நா காரயித்ரீ க்ரியாணாம்
ப⁴ர்த்ரீ ஸ்வாநுப்ரவேஶாத்³வியத³நிலமுகை:² பஞ்சபூ⁴தை:ஸ்வஸ்ரு’ஷ்டை: ।

ஹர்த்ரீ ஸ்வேநைவ தா⁴ம்நா புநரபி விலயே காலரூபம் த³தா⁴நா
ஹந்யாதா³மூலமஸ்மத்கலுஷப⁴ரமுமா பு⁴க்திமுக்திப்ரதா³த்ரீ ॥ 13॥

லக்ஷ்யா யா புண்யஜாலைர்கு³ருவரசரணாம்போ⁴ஜஸேவாவிஶேஷாத்³-
த்³ரு’ஶ்யா ஸ்வாந்தே ஸுதீ⁴பி⁴ர்த³ரத³லிதமஹாபத்³மகோஶேந துல்யே ।

லக்ஷம் ஜஸ்வாபி யஸ்யா மநுவரமணிமாஸித்³தி⁴மந்தோ மஹாந்த:
ஸா நித்யம் மாமகீநே ஹ்ரு’த³யஸரஸிஜே வாஸமங்கீ³கரோது ॥ 14॥

ஹ்ரீம்‍ஶ்ரீர்மைம்‍மந்த்ரரூபா ஹரிஹரவிநுதாऽக³ஸ்த்யபத்நீப்ரதி³ஷ்டா
ஹாதி:³ காத்³யர்ணதத்த்வா ஸுரபதிவரதா³ காமராஜப்ரதி³ஷ்டா ।

து³ஷ்டாநாம் தா³நவாநாம் மத³ப⁴ரஹரணா து:³க²ஹந்த்ரீ பு³தா⁴நாம்
ஸாம்ராஜ்ஞீ சக்ரராஜ்ஞீ ப்ரதி³ஶது குஶலம் மஹ்யமோங்காரரூபா ॥ 15॥

ஶ்ரீம்‍மந்த்ரார்த²ஸ்வரூபா ஶ்ரிதஜநது³ரிதத்⁴வாந்தஹந்த்ரீ ஶரண்யா
ஶ்ரௌதஸ்மார்தக்ரியாணாமவிகலப²லதா³ பா⁴லநேத்ரஸ்ய தா³ரா: ।

ஶ்ரீசக்ராந்தர்நிஷண்ணா கு³ஹவரஜநநீ து³ஷ்டஹந்த்ரீ வரேண்யா
ஶ்ரீமத்ஸிம்ஹாஸநேஶீ ப்ரதி³ஶது விபுலாம் கீர்திமாநந்த³ரூபா ॥ 16॥

ஶ்ரீசக்ரவரஸாம்ராஜ்ஞீ ஶ்ரீமத்த்ரிபுரஸுந்த³ரீ ।
ஶ்ரீகு³ஹாந்வயஸௌவர்ணதீ³பிகா தி³ஶது ஶ்ரியம் ॥ 17॥
இதி ஶ்ரீமத்த்ரிபுரஸுந்த³ரீவேத³ஸாரஸ்தவ:ஸம்பூர்ண: ॥

